
Nefndasvið Alþingis

Rætur, félag áhugafólks um menningarf]ölbreytni, þakka fyrir að fá tækifæri til 
umsagnar um þingsályktunartillögu um talsmann útlendinga á Islandi.

Stjóm Róta tekur heilshugar undir alla viðleitni til að bæta þjónustu við aðkomufólk 
sem hér er búsett. Eftirfarandi atriði viljum við einkum hafa í huga varðandi bætta 
þjónustu.

Það er umhugsunarefni að hvaða marki koma eigi upp sérstöku þjónustukerfi fyrir 
útlendinga sem sé aðgreint frá öðrum þeim stofnunum sem ætlaðar eru almenningi.

Umboðsmaður Alþingis þjónar öllum almenningi á þvi verksviði sem honum er ætlað 
varðandi lögfræðileg álitamál og útlendingar eiga að honum greiðan aðgang til jafns 
við Islendinga.

Við lítum svo á að biýnt sé að almennar þjónustustofnanir fái stuðning til að sinna 
þörfum aðkomufólks og sá stuðningur sé ekki síst hlutverk þeirra sem starfa í þágu 
þess fólks sem er nýflutt til landsins.

Engu að síður þarf aðkomufólk að geta gengið að þjónustu sem sérstaklega er sniðin 
að þeirra þörfum, túlkaþjónustu, ýmiskonar ráðgjöf, leiðsögn um íslenskt samfélag og 
fleira. Til að sinna þessum þáttum, sem og almennum hagsmuna- og réttindamálum 
skiptir miklu að þjónustan sé aðgengileg og þvi er brýnt að byggja upp þjónustu um 
allt land en þar vantar verulega á enda er aðeins eitt stöðugildi í beinni þjónustu við 
útlendinga á öllu landinu utan Reykjavíkur.

Jafnframt er rík þörf á stefnumótun og samræmingu í málefnum eriends aðkomufólks 
á Islandi. Miklu skiptir að hún sé uimin með tilliti til landsins alls en verði ekki um of 
einskorðuð við sjónarhom sveitarfélaga á höfuðborgarsvæðinu.

Með góðum kveðjum 
Fyrir hönd Róta

